КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Коми Республикаса республиканскöй бюджет тшöт весьтö 

йöзöс юöртан средствояс 2003 воын сьöмöн могмöдан 

пöрадок вынсьöдöм йылысь

"2003 во вылö Коми Республикаса республиканскöй бюджет йылысь" Коми Республикаса Оланпас олöмö пöртан мераяс йылысь" Коми Республикаса Правительстволысь 2003 во апрель 28 лунся 72 №-а шуöм збыльмöдöм могысь Коми Республикаса Правительство шуис:

Вынсьöдны Коми Республикаса республиканскöй бюджет тшöт весьтö йöзöс юöртан средствояс 2003 воын сьöмöн могмöдан пöрадок содтöд серти.

Коми Республикаса Юралысь                                                     В. Торлопов

Сыктывкар

2003 вося август 11 лун

173 №

Вынсьöдöма 

Коми Республикаса Правительстволöн

2003 во август 11 лунся 173 №-а шуöмöн 

(содтöд)

Коми Республикаса республиканскöй бюджет тшöт весьтö 

йöзöс юöртан средствояс 2003 воын сьöмöн могмöдан 

ПÖРАДОК

Периодика печать да издательствояс
1. 2003 воын республикаса, карса да районса газетъяслы да журналъяслы (водзö – газет да журнал редакцияяс) государствосянь отсöг вöчсьö Коми Республикаса республиканскöй бюджетысь ассигнованиеяс торйöдöмöн субсидия формаöн:

а) налысь удж сьöмöн могмöдöм вылö, мый йитчöма изданиеяс лöсьöдöмкöд да йöзöдöмкöд;

б) Коми Республикаса печатьлы 2002-2005 вояс вылö государственнöй отсöг сетöмын öтувъя план олöмö пöртöм кузя рöскод сьöмöн могмöдöм вылö "Коми Республикаса печатьлы 2002-2005 вояс вылö государственнöй отсöг сетöмын öтувъя план вынсьöдöм йылысь" Коми Республикаса Правительстволöн 2002 во декабр 31 лунся 219 №-а шуöм серти. Газет да журнал редакцияяс костын сьöм юксьö Коми Республикаса Правительстволöн тшöктöмъяс подув вылын.

2. Газет да журнал редакцияяслы государственнöй отсöг сетöмын рöскод сьöмöн могмöдöм збыльмöдсьö бюджетса средствояс медыджыд юклысь пыр – Печать, телевидение да радио пыр юöр сетан Коми Республикаса комитет пыр (водзö – Коми Республикаса юöр комитет) 2003 во вылö Коми Республикаса республиканскöй бюджетлöн бюджет роспись подув вылын.

Коми Республикаса юöр комитет быд газет, журнал редакциялы вынсьöдö изданиеяс вöчан да йöзöдан смета.

Смета вынсьöдiгöн Коми Республикаса республиканскöй бюджетысь колана сьöм арталöм вылö лыддьыссьöны:

а) чöжöс,  кодi тöдмавсьö:

изданиелысь тираж печатайтöм да подпискалысь каталог дон вылö редакцияöн арталöмöн тираж чöжöс иналöмысь, мый висьталöма издательöн 2003 вося мöд во джын вылö учредителькöд сёрнитчöмöн, но шöр доныс тайö изданиесö йöзöдöм вылö абу ичöтджык;

реклама удж да йöзöдöм юöръяс чöжöсысь. Та дырйи индöм чöжöс артавсьö карса да республикаса газетъяслы сiдзи, мый тайö публикация вылö сетсьö номерын 40 прöчент мында места, районса газетлы – 25 прöчент мында. Школаöдзса да ичöт классъясын велöдчысь челядьлы лэдзöм да литература-публицистика журналъяс вылö татшöм чöжöс ыджда оз планируйтчы; 

районса, карса да йöзлы зэв колана изданиеяс государствосянь отсöг вылö федеральнöй бюджетсянь планируйтöм сьöм воöмысь;

б) рöскод, кöнi артавсьö:

бумага вылö рöскод, кодi примитсьö издание тираж подув вылын тираж лöсьöдöмын технологическöй отходкöд рöскод арталöмöн изданиеса 1 экземпляр вылö бумага рöскод нормаысь;

авторскöй гонорар вылö рöскод - "Коми небöг лэдзанiн" государственнöй öтувъя предприятиеын, Печать, телевидение да радио пыр юöр сетан Коми Республикаса комитетлöн ведомствоувса газет да журнал редакцияясын литературно-художественнöй гижöдъяс да художественно-графическöй уджъяс йöзöдöмысь авторöс донъялöм йылысь" Коми Республикаса Правительстволöн 2003 во июль 4 лунся 128 №-а шуöм серти;

удждон вылö рöскод – удж сёрнитчöмъяс да правовöй актъяс кырымалöм серти, кöнi Öтувъя тариф сетка серти лöсьöдсьö бюджетса уджалысьяслöн  удждон;

мукöд редакционнöй рöскод (полиграфическöй, коммунальнöй услугаяс, связь услугаяс).

3. Газет да журнал редакцияяс быд квартал сетöны Коми Республикаса юöр комитетö прöдукция лэдзöм да асдон йылысь отчётъяс.

4. Субсидияяс сетсьöны 2003 во вылö республикаса, карса да районса газетъяслы да журналъяслы государствосянь отсöг вылö Коми Республикаса республиканскöй бюджетын артыштöм сьöм мында.

5. Коми Республикаса юöр комитет быд тöлысь сетö Коми Республикаса сьöм овмöс министерствоö бюджет ассигнованиеяс видзан туйвизьяс да сьöм йылысь юöръяс, мый вуджöдсьö субсидияясöн газет да журнал редакцияяслы.

Телевидение да радио
1. Национальнöй телевидениелы государствосянь отсöг сетсьö Коми Республикаса республиканскöй бюджетысь сьöмöн:

а) "Коми республиканскöй телевизионнöй канал" Коми Республикаса ГÖП-лы (водзö – "КРТК" Коми Республикаса ГÖП) рöскод вештöм вылö субвенция, кодi йитчöма 2003 во вылö Коми Республикаса республиканскöй бюджетын артыштöм сьöм серти вещание сеть видзöмкöд да эксплуатируйтöмкöд;

б)  "Коми Республикаса челядь" торъя мога республиканскöй уджтас олöмö пöртöм кузя рöскод сьöмöн могмöдöм вылö.

2. "КРТК" Коми Республикаса ГÖП сетö Коми Республикаса юöр комитетлы медводдза документъяс, кодъяс збыльмöдöны тайö Пöрадокыслысь 1 пунктса "а" подпунктын артыштöм рöскод (счёт-фактура, тöвар-транспорт накладнöйяс да с.в.), быд тöлысь, бухгалтерскöй отчётносьт (баланс содтöдъясöн) – быд квартал.

3. Сетöм документъяс видлалöм бöрын Коми Республикаса юöр комитет сьöмöн могмöдö "КРТК" Коми Республикаса ГÖП-öс 2003 во вылö Коми Республикаса республиканскöй бюджетлöн бюджет роспись да Коми Республикаса республиканскöй бюджетысь рöскод сьöмöн могмöдан мынтысян календар серти.

4. Коми Республикаса юöр комитет сетö Коми Республикаса сьöм овмöс министерствоö "КРТК" Коми Республикаса ГÖП-лысь бухгалтерскöй отчётъяс квартальнöй бухгалтерскöй отчётносьт форма серти юöр содтöдъясöн.

"Комиинформ" Коми республикаса 

государственнöй öтувъя предприятие

1. "Комиинформ" Коми республикаса государственнöй öтувъя предприятиелысь (водзö - "Комиинформ" КРГÖП) рöскод сьöмöн могмöдсьö Коми Республикаса республиканскöй бюджетысь сьöм сетöмöн:

а) республикаса, карса да районса газетъясö юöр лента вайöм вылö – субвенцияöн;

б) юöр да телевидение агентствояс видзöм вылö – субсидияöн.

2. Юöр лента вайöм кузя рöскод сьöмöн могмöдiгöн рöштшöтö босьтсьö республикаса, карса да районса газетъясö юöр вуджöдöм кузя рöскод (связь услугаяс, Интернет, Информ-ТВ). Тайö рöскод петкöдлысь документъясыс сетсьöны быд тöлысь Коми Республикаса юöр комитетö.

3. Юöр да телевидение агентствояслöн содержание субсидируйтсьö налöн уджлы колана рöскод ыджда серти, предприятиеöн босьтöм чöжöс бергöдöмöн, 2003 во вылö Коми Республикаса республиканскöй бюджетын тайö могъяс вылö артыштöм сьöмöн.

Удждон вылö рöскод вештыссьö сы мында, мыйта индöма кырымалöм удж сёрнитчöмъясöн да правовöй актъясöн, кодъяс лöсьöдöны бюджетса уджалысьяслы Öтувъя тариф сетка серти удждонлысь ыджда.

4. "Комиинформ" КРГÖП быд квартал сетö Коми Республикаса юöр комитетö бухгалтерскöй отчётносьт (баланс содтöдъясöн), а сiдзжö предприятиелöн чöжöс да рöскод йылысь юöръяс.

5. Коми Республикаса юöр комитет сетö Коми Республикаса сьöм овмöс министерствоö "Комиинформ" КРГÖП-лысь бухгалтерскöй отчёт кварталса бухгалтерскöй отчётносьт формаöн юöр содтöмöн.

Торъя мога сьöм используйтöм бöрся видзöдöм, мый сетсьö 

Коми Республикаса республиканскöй бюджетысь

 йöзöс юöртан средствояс сьöмöн могмöдöм вылö

Коми Республикаса республиканскöй бюджетысь сьöм торъя могöн используйтöм бöрся, мый сетсьö йöзöс юöртан средствояслы, видзöдсьö Коми Республикаса сьöм овмöс министерствоöн, Коми Республикаса сьöм овмöс министерстволöн каръясын да районъясын финансöвöй веськöдланiнъясöн (юкöнъясöн), а сiдзжö Коми Республикаса юöр сетан комитетöн кык вонас öтчыдысь оз этшаджыкысь. 

Исп. Исакова

6 511 пас

